
Алиментни олдиндан тўлаш 
ЁКИ ГАРОВ ТАЄДИМ ЭТИШ

Ҳ уқуқий маърифат

Суд амалиёти

суд ҳужжатлари ва бошқа органлар 
ҳужжатлари ижросини ўз вақтида, 
сўзсиз таъминлашга қаратилган

Тошкентда Шанхай Ҳамкорлик Ташкилоти (ШҲТ)га аъзо давлатлар 
Олий судлари раисларининг ўн тўққизинчи йиғилиши бўлиб ўтди.

БИТИМНИНГ 
іуєуєий оєибатлари

бурч ва 
масъулиятни 
талаб этади
Мамлакатимизда барча соҳаларда қатъият билан амал-

га оширилаётган ислоҳотлар, шунингдек, хусусий мулк 
дахлсизлиги ва шартнома тузиш эркинлиги кафолатлари 
турли кўринишдаги ҳуқуқий муносабатларни янада кенгай-
тирмоқда.

(Давоми 4-бетда) 

ЯНГИ ЄОНУН

Мамлакатимизда жамият ва давлат ҳаётининг барча 
соҳаларида тизимли ҳамда кенг кўламли янгиланишлар 
қатъият билан амалга оширилмоқда. Хусусан, кейинги 
йилларда суд-ҳуқуқ ислоҳотлари доирасида суд ҳужжат-
лари ва бошқа органлар ҳужжатларини ижро этиш ти-
зимини такомиллаштириш борасида салмоқли натижа-
ларга эришилди.

Моҳият

Айни соҳага доир бир қатор 
норматив-ҳуқуқий ҳужжатлар 
қабул қилинди. Жумладан, 
Президент Фармони ва қаро-
ри билан Бош прокуратура 

ҳузуридаги Мажбурий ижро 
бюроси фаолияти йўлга қў-
йилди. 

(Давоми 2-бетда) 

Бировга тґнкалган 
КАМОМАД

Оқлов

Шу йил февраль 
ойида биринчи 
босқич суди тергов 
органи томонидан 
Жиноят кодексининг 
209-моддаси 2-қисми 
“а” банди билан айб-
ланган Зикир Озо-
довни Жиноят-про-
цессуал кодексининг 83-моддаси 2-бандига асосан 
далил-исботлар етарли бўлмагани сабабли жазо ва 
жавобгарликдан озод қилди. Бироқ З.Озодовнинг 
айби фақат шунинг ўзидан иборат эмасди.

(Давоми 2-бетда) 

судда фуқаронинг айбсизлиги 
ўз исботини топди

Айниқса, автомашинани 
маст ҳолда бошқариш ана 
шундай кутилмаган фожиа-
ли оқибатларни келтириб 
чиқаради. Спиртли ичимлик 
таъсирида маст ҳолда транс-
порт воситасини бошқариш 
билан боғлиқ ҳуқуқбузарлик-
лар фуқаролар соғлиғи ва 
жамоат хавфсизлигига тажо-
вуз қилувчи жиддий ҳуқуқбу-
зарлик ҳисобланади.

(Давоми 3-бетда) 

Транспорт воситасини бошқараётган ҳар бир ҳайдовчи ҳушёрлик ва масъу
лият ни ҳеч қачон унутмаслиги керак. Чунки у нафақат ўзи, балки бошқалар-
нинг хавфсизлигини таъминлашга ҳам масъулдир. Ҳолбуки, ҳайдовчининг би-
либбилмай йўл қўйган биргина хатоси туфайли ўзи ва бошқа бегуноҳ инсонлар 
ҳам умрбод ногирон бўлиб қолиши ёки ҳаётдан бевақт кўз юмиши ҳеч гап эмас.

Жазонинг мувофиқлиги 
ва адолатлилиги

Аммо ҳаётда ўз фарзан-
дини тарбиялаш ва таъмин-
лашдан бош тортадиган 
ота-оналар ҳам учраб тура-
ди. Ҳолбуки, вояга етмаган 
фарзанд қачон имкони бўл-
са, отам ёки онам алимент 
тўласа, кейин еб-ичаман, 
деб кутиб туролмайди. Шу 
сабабли ўз вақтида мод-
дий таъминлаш боланинг 

соғлом вояга етишида муҳим 
омил ҳисоб ланади. Амалда-
ги Оила кодексига мувофиқ 
воя га етмаган болаларига 
таъминот бериш мажбурия-
тини ихтиёрий равишда ба-
жармаган ота ёки онадан 
алимент суднинг ҳал қилув 
қарори ёки суд буйруғига 
асосан ундирилади.

(Давоми 3-бетда) 

хорижга чиқишни вақтинча 
чеклашни бекор қилиш усуллари

Янги таҳрирдаги Конституциямизнинг 77-мод-
дасига кўра, ота-оналар ва уларнинг ўрнини бо-
сувчи шахс лар ўз фарзандларини вояга етгунига 
қадар боқиши, уларнинг тарбияси, таълим олиши, 
соғлом, тўлақонли ва ҳар томонлама камол топи-
ши хусусида ғамхўрлик қилишга мажбурдир. Биноба-
рин, фарзанд тарбияси ҳар бир ота-она, қолаверса, 
жамият зиммасидаги ўта шарафли ва айни пайтда 
масъулият ли вазифалардан бири саналади.

ҳуқуқбузарни қайта тарбиялаш 
ва жиноятнинг камайишида 
муҳим ўрин тутади

Менда таклиф бор...

Ўзбекистон Республикаси раис-
лигида ўтган нуфузли анжуманда 
Ҳиндистон Республикаси Олий суди 
раиси Дхананджая Йешвант Чандра-
чуд, Эрон Ислом Республикаси Суд 
ҳокимияти раисининг ўринбосари Ко-
зим Ғарибободий, Қозоғистон Респуб-
ликаси Олий суди раиси Асламбек 
Мергалиев, Хитой Халқ Республика-
си Олий халқ суди раиси Чжан Цзюнь, 
Қирғизистон Республикаси Олий суди 
раиси Замирбек Базарбеков, Покис-
тон Ислом Республикаси Олий суди 
раиси Кази Фаёз Исо, Россия Фе-
дерацияси Олий суди раиси Ирина 
Подносова, Тожикистон Республика-
си Олий суди раиси Шермуҳаммад 
Шоҳиён иштирок этди.

Шунингдек, йиғилишда ШҲТ ҳузу-
ридаги кузатувчи мамлакат вакили 
– Беларусь Республикаси Олий суди 
раиси Валентин Сукало ва меҳмон-
лар – ШҲТ бош котиби ўринбосари 
Нуран Ниязалиев ва ШҲТ Минтақа-
вий аксилтеррор тузилмаси ижроия 
қўмитаси директори Руслан Мирзаев 
қатнашди.

Ўзбекистон Республикаси Олий 
суди раиси Бахтиёр Исломов бошқа-
риб борган тадбир бошланишидан 
олдин иштирокчилар авиаҳалокат ту-
файли вафот этган Эрон Ислом Рес-
публикаси Президенти Иброҳим Раи-

сий ва бошқа расмий шахсларнинг 
хотирасига ҳурмат бажо келтириб, 
сукут сақлади.

Мамлакатимиз Президенти Шавкат 
Мирзиёевнинг йиғилиш иштирокчи-
ларига йўллаган мурожаатини Ўзбе-
кистон Республикаси Президенти-
нинг ҳуқуқни муҳофаза қилувчи ва 
назорат органлари фаолиятини му-
вофиқлаштириш масалалари бўйича 

маслаҳатчиси Дониёр Қодиров ўқиб 
эшиттирди.

Тадбирда ШҲТ умумий манфаатлар-
ни ҳимоя қилишнинг самарали тизими 
экани алоҳида қайд этилди. Яхши қўш-
ничилик ва дўстликни мустаҳкамлаш, 
минтақада тинчлик ва барқарорлик-
ни таъминлашда бу нуфузли тузилма 
муҳим роль ўйнамоқда.

ШҲТ ташкил этилганидан буён унга 

аъзо давлатлар ўртасида ўзаро ҳур-
мат ва тушуниш, юқори даражадаги 
ишонч ва биргаликда қарорлар қабул 
қилиш руҳи шаклланди.

Олий суд органлари ўртасидаги 
ўзаро манфаатли ҳамкорлик умумий 
мақсадга эришиш, яъни ШҲТ макони-
да қонун устуворлигини таъминлашга 
қаратилди.

(Давоми 2-бетда) 

ИШОНЧ, ДЎСТЛИК ҲАМДА МИНТАҚАДА 
ТИНЧЛИК ВА ХАВФСИЗЛИКНИ ТАЪМИНЛАШ 
ТАМОЙИЛЛАРИГА АСОСЛАНГАН ҲАМКОРЛИК

СПОРТ СОҲАСИДАГИ 
РЕЖАЛАР БЎЙИЧА 

АХБОРОТ БЕРИЛДИ

ФАРМАЦЕВТИКА ТАРМОҒИДАГИ НАТИЖАЛАР 
ВА ЛОЙИҲАЛАР ТАҚДИМОТ ҚИЛИНДИ

Мамлакатимизда спорт  
инфратузилмаси ривож-
лантирилиб, халқаро 
талаблар даражаси-
даги шарт-шароитлар 
яратилмоқда. Шунга 
асосланиб, FIFA қарори 
билан футзал бўйича бу 
йилги жаҳон чемпионати 
юртимизда ўтказилиши 
белгиланган. Мусобақа 
14 сентябрь – 6 октябрь 
кунлари Тошкент, Анди-
жон ва Бухоро шаҳар-
ларида ташкил этилади. 
Унда дунёнинг энг куч-
ли 24 жамоаси қатна-

шади. Иштирокчи мам-
лакатлардан нуфузли 
меҳмонлар, 30 мингдан 
зиёд мухлислар келиши 
кутилмоқда.

Мутасаддилар бу бо-
рада кўрилаётган тайёр-
гарлик ишлари, спорт ва 
маданий тадбирлар ре-
жалари юзасидан ахбо-
рот берди. Чемпионатни 
юқори савияда ўтказиш 
учун Бош вазир раҳбар-
лигида ташкилий қўмита 
тузилиши белгиланди.

(Давоми 2-бетда) 

Президент Шавкат Мирзиёевга спорт таъли-
мини ривожлантириш ва халқаро мусобақаларни 
ўтказиш режалари бўйича ахборот берилди.

Президент Шавкат Мирзиёев 
23 май куни фармацевтика тар-
моғида эришилаётган натижа-
лар ва истиқболли режаларга 
оид тақдимот билан танишди.

Иқтисодиёт ва аҳоли саломат-
лигида муҳим ўрин тутадиган бу 
соҳага алоҳида эътибор қарати-
либ, зарур ҳуқуқий ва ташкилий 
шароитлар яратиб берилмоқда. 
Биргина жорий йил бошида шу бо-
рада иккита ҳужжат қабул қилинди. 
Хусусан, 10 январдаги Президент 
қарорига мувофиқ, 2024-2025 йил-
ларда фармацевтика тармоғини 
ривожлантириш ва инвестиция 
лойиҳаларини жадаллаштириш 
бўйича “йўл харитаси” тасдиқлан-
ди. 23 январда қабул қилинган 
фармонда фармацевтика соҳаси-
ни тартибга солиш бўйича қўшимча 
чора-тадбирлар белгиланди.

Соҳадаги янги лойиҳалар учун 
100 миллион доллар арзон ресурс 
ажратилди. Бундан ташқари, "Аса-

ка банк" томонидан 200 миллион 
доллар жалб қилинди.

Бу имкониятлар натижасида ўт-
ган 4 ойда 30,5 миллион доллар-
лик иккита лойиҳа ишга тушири-
либ, 160 та иш ўрни яратилган. 1,5 
триллион сўмлик маҳсулот ишлаб 
чиқарилиб, 51 миллион долларлик 
экспорт қилинган.

Лекин, бу натижалар ҳали етар-
ли эмас. Имкониятлар ҳам, режа-
лар ҳам улкан.

Хусусан, бу йил 400 миллион 
долларлик маҳсулот ишлаб чиқа-
риш, экспортни 200 миллион дол-
ларга етказиш режалаштирилган. 
2 миллиард долларлик 147 та 
лойиҳа бошланиб, шундан 28 таси 
жорий йилда ишга туширилиши 
белгиланган. 450 турдаги янги маҳ-
сулотни маҳаллийлаштириш мўл-
жалланган.

Давлатимиз раҳбари бу имкони-
ятлардан фойдаланиб, маҳаллий 
маҳсулотлар билан ички бозор 

талабини қондириш даражасини 
ошириш зарурлигини таъкидлади.

Ишлаб чиқаришни халқаро стан-
дартларга ўтказиш, нарх ва си-
фат мутаносиблигини таъминлаш 
масалаларига алоҳида эътибор 
қаратилди. Шу мақсадда соҳада 
рақамлаштиришни бу йил 65 фо-
изга етказиш, кейинги йил эса тў-
лиқ якунлаш вазифаси қўйилди. Бу 
орқали нархни камида 20 фоизга 
арзонлаштириш мумкинлиги қайд 
этилди. Соҳа учун малакали мута-
хассислар тайёрлаш бўйича кўр-
сатмалар берилди.

“Tashkent Pharma Park” инноваци-
он фармацевтика кластери фаолия-
тини жадаллаштириб, 470 миллион 
долларлик 12 та лойиҳани ишга ту-
шириш чоралари кўриб чиқилди.

Фармацевтика соҳасига инвес-
торларни жалб қилиб, янги лойи-
ҳаларни кўпайтириш бўйича ҳам 
ахборот берилди.

ЎзА

 (Бошланиши 1-бетда)
Суд ҳужжатларини ижро этиш соҳа-

сида шаклланган тажриба ва амали-
ётлар мунтазам таҳлил қилинмоқда. 
Шу асосда соҳада тизимли ислоҳот-
лар ўтказилмоқда.

Олий Мажлис Сенатининг эллик 
иккинчи ялпи мажлисида маъқуллан-
ган “Иж ро ишини юритиш янада 
такомиллаштирилиши муносабати 
билан Ўзбекистон Республикаси-
нинг айрим қонун ҳужжатларига 
қўшим ча ва ўзгартиришлар кири-
тиш тўғрисида”ги қонун ҳам шу ис-
лоҳотларнинг мантиқий давоми ҳисо-
бланади.

Бу ҳақда сўз борганда, аввало, 
мамлакатимизда ёқилғи-энергия ре-
сурсларидан самарали фойдаланиш, 
уларни талон-торож қилиш ҳолатла-
рининг олдини олиш, соҳага инвес-
тицияларни жалб қилиш борасида 
муайян ишлар амалга оширилганини 
таъкидлаш лозим. Аммо шунга қа-
рамасдан, таҳлиллар соҳада давлат 
назоратини таъминлашда айрим му-
аммолар мавжудлигини кўрсатмоқда.

Жумладан, “Суд ҳужжатлари ва 
бошқа органлар ҳужжатларини 
ижро этиш тўғрисида”ги қонуннинг 
83-моддасида Мажбурий иж ро бюро-
си органларига тақдим этилаётганда 
ижро ҳужжатларига истеъмол қилин-
ган энергия ресурслари ва ичимлик 
суви учун мажбурий тўловларни ун-
дириш тўғрисидаги ариза ваколатли 
органга ёки мансабдор шахсга берил-
гунига қадар қарздор юридик шахс 
энергия ресурслари тармоқлари ва 
сув таъминотидан узилганлигини тас-
диқловчи ҳужжатлар илова қилиниши 

белгиланган.
Бироқ жисмоний шахс ларга нисба-

тан бундай қои да белгиланмаган. Бу 
эса, қарздор жисмоний шахслар то-
монидан қарздорлик ўз вақтида бар-
тараф этилмаслигига, бунинг оқиба-
тида давлат ижрочилари томонидан 
мазкур тоифадаги ҳужжатлар ижро-
сини таъминлаш учун ортиқча вақт, 
куч ва воситалар сарфланишига олиб 
келмоқда. 

Маълумотларга кўра, қонунчилик-
даги бу бўшлиқлар туфайли жорий 
йилнинг ўтган даврида 7 минг 713 
нафар истеъмолчи жисмоний шахсни 
тармоқдан узиш чоралари кўрилма-
ган.

Бундан ташқари Бюро фао-
лиятининг ўтган давр мо байнидаги 
амалиёти таҳлилидан келиб чиқиб, 
бекор қилинган ёки тугатилган ижро 
ишини умумий тартибга ўтказмасдан 
бир йўла соддалаштирилган тар-

тибда ижро ҳужжатини берган орган-
ни хабардор қилиш орқали тугатиш 
механизмини жорий қилиш зарурати 
юзага келган.

Шу нуқтаи назардан, сенаторлар 
маъқуллаган ушбу қонун билан “Суд 
ҳужжатлари ва бошқа органлар 
ҳужжатларини ижро этиш тўғриси-
да”ги қонунга ҳамда Фуқаролик про-
цессуал кодексига тегишли қўшимча 
ва ўзгартиришлар киритилмоқда.

Биринчидан, истеъмол қилинган 
энергия ресурслари учун мажбу-
рий тўловларни ундириш тўғрисида 
талаб лар билдирилганда, суд буй-
руғини бериш тўғрисидаги аризага:

– истеъмолчи билан тузилган 
шартнома;

– пеня ҳисобланиши тўғрисидаги 
ва истеъмолчини тегишли энергия 
ресурслари тармоқларидан узиш 
ҳақидаги огоҳлантириш кўрсатил-
ган, қарзни тўлаш тўғрисидаги талаб 

ҳамда унинг истеъмолчига юборил-
ганлигини тасдиқловчи ҳужжат;

– истеъмолчини тегишли энергия 
ресурслари тармоқларидан узилган-
лигини тасдиқловчи ҳужжатнинг кў-
чирма нусхалари берилиши билан 
боғлиқ норма киритилмоқда.

Иккинчидан, ижро иши юритили-
шида соддалаш тирилган тартиб тако-
миллаштирилиб, қарздор жисмоний 
шахслардан почта харажатлари учун 
мажбурий тўловларни ундириш суд 
ҳужжатларига нисбатан ҳам татбиқ 
этилиши белгиланмоқда.

Учинчидан, ижро ҳужжати бўйи-
ча ижро ишини соддалаштирилган 
тартибда юритишда ижро ҳужжатини 
беришга асос бўлган суд ҳужжати ёки 
бошқа органнинг ҳужжати бекор қи-
линган ё қонунга кўра, бекор қилинган 
ёхуд ҳақиқий эмас, деб топилганда, 
давлат иж рочиси бу ҳақда тегишли 
маълумот олинган куннинг эртаси ку-
нидан кечиктирмай ижро ҳужжатини 
берган суд ёки бошқа органни хабар-
дор қилиш тартиби жорий этилмоқда.

Мухтасар айтганда, ушбу қонун-
нинг қабул қилиниши суд ҳужжатлари 
ва бошқа органлар ҳужжатларининг 
иж росини ўз вақтида таъминлани-
шига хизмат қилади. Бунинг натижа-
сида, шубҳасиз, истеъмол қилинган 
ёқилғи-энергия ресурслари учун қарз-
дорликни ундириш тўғрисидаги ижро 
ҳужжатларини мажбурий ижро этиш 
тизими такомиллашади.

Шуҳрат ЧЎЛЛИЕВ,
Олий Мажлис Сенати Суд-ҳуқуқ 

масалалари ва коррупцияга 
қарши курашиш қўмитаси раиси 

ўринбосари

суд ҳужжатлари ва бошқа 
органлар ҳужжатлари ижросини 
ўз вақтида, сўзсиз таъминлашга 

қаратилган

ЯНГИ ЄОНУН
Моҳият

 (Бошланиши 1-бетда)
Аниқроғи, у Жиноят кодек-

сининг 167-моддаси 3-қисми 
“а” банди билан ҳам жавоб-
гарликка тортилган эди. Шу 
боис суд жараёни давом этди. 
Суд  айбланувчига қилмиши-
га яраша иш ҳақининг 10 фо-
изини ушлаб қолган ҳолда 1 
йил муддатга ахлоқ тузатиш 
ишлари жазоси тайин лади. 
Шунинг дек, Жиноят кодекси-
нинг 45-моддасига асосан 1 
йил муддатга давлат ишти-
рокидаги корхона, ташкилот 
ва муассасаларда моддий 
жавобгарлик юклатилган ва-
зифаларда ишлаш ҳуқуқидан 
маҳрум этди. Бундай қаралса, 
тайин ланган жазо кўпам оғир 
ва давомли эмас. 

Аммо асоссиз тайинланган 
жазонинг энг ками ҳам кўп ва 
у аксарият ҳолларда шикоят-
га сабаб бўлади. Маҳкумнинг 
суд ҳукмига нисбатан эътиро-
зи ана шу аснода юзага келди.

Орадан кўп ўтмай ушбу жи-
ноят иши аппеляция судида 
кўриб чиқилди. Маҳкум З.Озо-
довнинг бевосита иштирокида 
2022 йилнинг июнь ойидан 
2023 йилнинг февраль ойи-
га қадар содир бўлган воқе-
а-ҳодисалар мазмун-моҳи-
яти ушбу жараёнда тўлиқ 

ойдинлашди. Жиноят ишида 
қайд этилишича, айбланувчи 
З.Озо дов “Хоразмэлектрқи-
шлоққурилиш” махсус монтаж 
ташкилотида цех устаси вази-
фасида ишлаган даврда 190,9 
миллион сўмлик жуда кўп миқ-
дордаги камомад юзага кел-
ган.

Яъни ушбу миқдордаги 
моддий бойликлар судла-
нувчи З.Озодов ва унинг жи-
ноий шериклари тарафидан 
ўзлаштириш ҳамда растрата 
йўли билан талон-торож қи-
линган. Дастлабки босқич су-
дида тергов органининг ушбу 
айбловини рад этиш учун 
етарлича асослар топилма-
ган. Энг таажжубланарли то-
мони шундаки, биринчи бос қич 
суди ташкилот бош ҳисобчиси 
Ж.Ортиқовнинг З.Озодовнинг 
гарданига юк латилган камо-
мад аслида анча муқаддам 
содир бўлгани, 133,1 милли-
он сўмлик бетон симёғоч ва 
60 миллион сўмлик бошқа 
мол-мулклар ўша кездаёқ 
омборга масъул бўлган шах-
слар тарафидан талон-торож 
қилингани, бунга айбланувчи-
нинг дахли йўқлиги ҳақидаги 
баёнотини инобатга олмаган. 

Қисқаси, аппеляция инс-
танцияси судида бу ҳолат-

ларнинг барига тўлиқ аниқ-
лик киритилди. Факт ва 
да лилларнинг мақбуллиги 
алоҳида ўрганилди. Маъ-
лум бўлишича, З.Озодов цех 
устаси вазифасида бор-йўғи 
8 ой ишлаган. Цехдаги мав-
жуд буюм, жиҳоз ва ускуна-
ларни хатлов асосида қабул 
қилиб олаётганда корхона 
омборига кирим қилинган ва 
цех масъуллари назоратида 
сақланиши зарур бўлган 86 та 
бетон симёғоч ва бошқа бир 
қанча моддий қим матлик лар 
бўйича камомад мавжудлиги 
аниқланган. Аммо корхона-
нинг ўша пайт даги раҳбари 
А.Сатторов З.Озодовнинг эъ-
тирозига лоқайд лик билан қа-
раб, “корхона фаолиятни бо-
шласа, бари ўз ўрнига тушади, 
ҳаммасини тўғрилаб қўямиз, 
ишни қабул қилиб олавер”, де-
ган. 

Орадан кўп ўтмай З.Озо-
дов зиммасига қўшимча ом-
бор мудирлиги вазифаси ҳам 

юклатилган. Аммо бу ҳақда 
тегишли тартибда буйруқ қа-
бул қилинмаган. Албатта, 
З.Озодов раҳбарнинг сўзини 
рад этолмаган. Лекин омбор 
фаолияти билан боғлиқ ҳуж-
жатларни имзоламаган, мулк-
ка доир ҳисботларни ўз қўли 
билан расмийлаштирмаган. 
Буларнинг бари ўша пайтдаги 
корхона раҳбари А.Сатторов 
томонидан амалга оширилган.

Омборнинг собиқ мудири 
С.Нурманов эса, амалдаги 
талаб бўйича ўзининг жавоб-
гарлигидаги мулкни хатлов 
асосида топшириш борасида-
ги мажбуриятини бажармаган 
ҳолда ишдан бўшаб кетган. 
Натижада омборга янги му-
дир тайинлаш масаласи ора 
йўлда қолган. Бунга идора 
масъулларининг лоқайд лиги 
ҳам сабаб бўлган. Суд ланувчи 
З.Озодовнинг кўрсатмасига 
қараганда, бир гал омбор қул-
фи аллакимлар томонидан бу-
зилган. 

Албатта, корхона масъул-
ларининг бундай лоқайдлиги 
изсиз кетмаган. Аниқроғи, 190 
миллион сўмлик камомад ана 
шу қилмиш оқибатида содир 
бўлган. Аммо юқорида қайд 
этилганидек, бошқа шахслар 
томонидан содир этилган ка-
момад цех устаси вазифасини 
бажаришга эндигина кириш-
ган З.Озодовнинг қилмиши 
сафатида талқин этилган. Жи-
ноятга далил сифатида 2022 
йилнинг 29 июнида ҳам омбор, 
ҳам ишлаб чиқариш цехига те-
гишли мол-мулкларни ишлаб 
чиқариш майдончасининг ав-
валги бошлиғи И.Раҳимовнинг 
зиммасидан соқит қилиш ва 
уни З.Озодовга топшириш 
юзасидан расмийлаштирил-
ган далолатномани тақдим 
этишган. Бироқ З.Озодовнинг 
таъкидлашича, у бу ҳужжатга 
моддий жавобгар шахс сифа-
тида имзо чекмаган, омборда-
ги мулкни қабул қилиб олма-
ган. 

Бировга тґнкалган
Оқлов

 (Бошланиши 1-бетда)
Ўзбекистон раислиги 

даврида одил судлов са-
марадорлигини ошириш, 
суд-ҳуқуқ тизимида қонун 
устуворлигини таъминлаш 
бўйича амалга оширилаёт-
ган ислоҳотларга алоҳида 
эътибор қаратилди. Хусусан, 
ҳуқуқни қўллаш, қонунчилик-
ни такомиллаштириш ва суд-
лар фаолиятига доир бошқа 
муҳим масалалар юзасидан 
фаол равишда маълумотлар 
алмашинуви йўлга қўйил-
ди. Бу жараён ташрифлар, 
шунингдек, кўп томонлама 
ҳамкорликнинг барча йўна-
лишларини қамраб олган 
40 дан ортиқ йирик тадбир-
ларда иштирок этиш орқали 
амалга оширилди.

Йиғилишда ШҲТга аъзо 
давлатлар Олий судларининг 
қонун устуворлиги, фуқаро-
лар ҳуқуқлари ва қонуний 

манфаатларини таъминлаш 
борасидаги ҳамкорлигини 
янада фаоллаштиришга қа-
ратилган қатор долзарб ма-
салалар кўриб чиқилди.

Миллат ва чегара билмас 
иллат саналадиган одам 
савдосига қарши курашиш 
доимий равишда дунё ҳам-
жамияти, шу жумладан, ШҲТ 
давлатлари учун долзарб 
муаммо эканлиги инобатга 
олиниб, одам савдоси би-
лан боғлиқ жиноят ишларини 
кўриб чиқиш амалиёти муҳо-
кама қилинди. Бу борада ти-
зимли равишда ўзаро тажри-
ба алмашинуви аҳамиятли 
экани алоҳида қайд этилди.

Фуқаролик судлови соҳа-
сида медиация институти-
дан кенг фойдаланиш бў-
йи ча чоралар қабул қилиш 
масаласи атрофлича муҳо-
кама этилди. Шу билан бир-
га, низони ҳал этиш ва унинг 
тарафлари учун ўзаро маъ-
қул келувчи қарор қабул қи-
лишга эришишнинг асосий 
механизмларидан бири бўл-
ган медиацияни янада чуқур 
ўрганиш ва унинг моҳиятини 
англаш умумманфаатли эка-
ни эътироф этилди.

Иштирокчилар мулк ҳуқуқи 
ҳимояси ва хусусий мулк 
дахлсизлигини одил суд-
лов воситасида таъминлаш 
чораларини ишлаб чиқиб, 
амалга ошириш масаласига 
эътибор қаратди.

Давлат органлари би-
лан ўзаро муносабатларда 
фуқаролар ва тадбиркорлар 
ҳуқуқлари ва қонуний манфа-
атларининг самарали ҳимоя-
сини таъминлаш ҳамда унинг 
кафолатларини кучайтириш 
борасида катта аҳамият касб 
этувчи маъмурий одил суд-
ловни шакллантириш ва ри-
вожлантириш истиқболлари-
га тўхталиб ўтилди.

Суд жараёнларида замо-

навий технологияларни қўл-
лаш орқали одил судловни 
рақамлаштириш истиқболла-
ри масаласи ҳам мажлис кун 
тартибидан ўрин олди. Одил 
судловни амалга оширишда 
ахборот-коммуникация тех-
нологиялари ҳамда сунъий 
интеллектдан фойдаланиш 
бўйича тажриба алмашиш 
зарурлиги таъкидланди.

Мажлис иштирокчилари 
якдиллик билан қайд этга-
нидек, Олий судлар раисла-
рининг кенг кўламли маса-
лалар бўйича биргаликдаги 
саъй-ҳаракатлари ва ташаб-
буслари халқаро майдонда 
ШҲТнинг обрўсини ва глобал 
мавқеини янада оширишга 
хизмат қилади.

Зотан, дунё аҳолисининг 
ярмидан кўпини бирлаштир-
ган ШҲТнинг минтақавий ва 
глобал сиёсатни шакллан-
тиришнинг механизми сифа-

тида Евроосиё қитъасининг 
хавфсизлиги ва барқарор ри-
вожланишини таъминлашда-
ги ўрни мустаҳкамланиб бор-
моқда.

Томонлар ШҲТга аъзо дав-
латлар Олий судлари ўрта-
сидаги ҳамкорликни ривож-
лантириш ишонч, дўстлик 
ва яқин қўшничилик, ўзаро 
англашув, ШҲТ Хартияси, 
ШҲТга аъзо давлатларнинг 
узоқ муддатли истиқболга 
мўлжалланган яхши қўшни-
чилиги, дўстлиги ва ҳамкор-
лиги тўғрисидаги шартнома 
ҳамда ШҲТни 2025 йилгача 
ривожлантириш Стратегия-
сига мувофиқ минтақада 
тинчлик ва хавфсизликни 
таъминлаш тамойиллари 
асосида амалга оширилаёт-
ганини таъкидлади.

ШҲТга аъзо давлатлар 
Олий судлари ўртасидаги 
амалий ҳамкорлик фуқаро-
лар ҳуқуқ ва эркинликларини 
ҳимоя қилиш соҳасидаги бир-
галикдаги фаолиятни янада 
такомиллаштириш, адолат, 
қонунийлик ва ҳуқуқ-тар-
тиботни мустаҳкамлашга 
хизмат қилиб, суд-ҳуқуқ ис-
лоҳотларини чуқурлаштириш 
учун муҳим омил бўлаётгани 
қайд этилди.

Йиғилиш якуни бўйича 
ШҲТга аъзо давлатлар суд 
ҳокимиятининг олий орган-
лари ҳамкорлиги истиқбол-
лари тўғрисида Қўшма баё-
нот имзоланди.

Якуний ҳужжатда кун тар-
тибидаги масалалар юза-
сидан ҳамда ШҲТга аъзо 
давлатлар Олий судлари 
раисларининг 20-йиғилиши-
ни 2025 йилда Хитой Халқ 
Республикасида ўтказиш 
тўғрисида қарорлар қабул 
қилинди.

Норгул АБДУРАИМОВА,
ЎзА мухбири

ИШОНЧ, ДЎСТЛИК ҲАМДА 
МИНТАҚАДА ТИНЧЛИК 

ВА ХАВФСИЗЛИКНИ 
ТАЪМИНЛАШ 

ТАМОЙИЛЛАРИГА 
АСОСЛАНГАН ҲАМКОРЛИК

 (Бошланиши 1-бетда)
Маълумки, пойтахтимиз-

нинг Яшнобод туманида 
Олимпия шаҳарчаси барпо 
этилмоқда. Келгуси йил у 
ерда ёшлар ўртасида ёзги 
Осиё ўйинлари ўтказилади.

Кейинчалик ундан сама-
рали фойдаланиш мақса-
дида Олимпия шаҳарча-
сида Ўзбекистон давлат 
спорт академияси ташкил 
қилиниши кўзда тутилган. 
Ушбу муассаса ҳузурига 
Жисмоний тарбия ва спорт 
илмий-тадқиқот институти 
ҳамда Мутахассислар ма-

лакасини ошириш институти 
ҳам ўтказилади. Академия 
тизимида Спорт тиббиёти 
илмий-амалий маркази, Ах-
борот кутубхона маркази, 
Ўзбекистон тарихи ва хори-
жий тилларни ўқитиш мар-
кази очилади.

2025/2026 ўқув йилидан 
бошлаб, академияга 3 та 
бакалавр йўналиши ва 6 та 
магистратура мутахассис-
лиги бўйича қабул бошлана-
ди. Битирувчи талабаларга 
6 йиллик тренерлик мала-
ка сертификати берилади. 
Олимпия ва паралимпия 

коллежларидан селекция 
қилинган битирувчилар 
тўғридан-тўғри иккинчи 
курсга қабул қилинади.

Шундан келиб чиқиб, му-
тасаддиларга кафедралар 
ва ўқув дастурларини илғор 
хорижий тажриба асосида 
ташкил этиш, юқори мала-
кали мутахассисларни жалб 
қилиш бўйича топшириқлар 
берилди.

Спорт таълимидаги яна 
бир янгилик Кураш маҳорат 
мактаблари бўлади.

Кураш минг йиллик 
қадрия тимиз ва миллий 

спортимиз. Дунёда у билан 
30 миллион, Ўзбекистонда 
30 минг киши профессионал 
шуғулланмоқда. Ҳаваскор 
ёшлар бундан ҳам кўп.

Шунинг учун ҳар бир 
вилоят марказида Кураш 
маҳорат мактаблари таш-
кил этилиши режалашти-
рилган. Маҳорат мактабида 
140 нафар ўқувчи бўлади, 
улар 5-11-синф болалари 
орасидан танлаб олинади.

Тақдимотда Париж олим-
пиадасига кўрилаётган тай-
ёргарлик бўйича ҳам ҳисо-
бот берилди.

Терма жамоаларимиз 
ушбу нуфузли мусобақа-
га юқори даражада ҳозир-
лик кўрмоқда, чет элларда 
мақсадли ўқув-машғулот-
лари ўтказилмоқда. Спорт-
чиларимиз футбол, сувга 
сакраш, камондан ўқ отиш, 
аёллар ўртасида эркин ку-
раш бўйича илк бор олим-
пиадага йўлланма олгани 
аҳамиятли. Олдинда яна 
йўлланмаларни қўлга кири-
тиш, Олимпия ўйинларида 
муносиб қатнашиш мақсад 
қилинган.

ЎзА

СПОРТ СОҲАСИДАГИ РЕЖАЛАР БЎЙИЧА АХБОРОТ БЕРИЛДИ

Қонун кўмаги
Қарор 

топган 
ҲАҚИҚАТ

суд қарори билан аёлнинг яшаш 
жойига бўлган ҳуқуқи таъминланди

“Уят ўлимдан қаттиқ”, деганлари-
дек, Н.Акмалова маҳалла-кўй, қў-
ни-қўшнилар олдида мулзам бўлиш-
ни истамай дастлаб ота ҳовлисида, 
кейинчалик ижара уйида яшаб юрди. 
Ўтган йилнинг охирида у оиласини 
сақлаб қолиш ва фарзандлари тақ-
дирини ўйлаб, умид билан уйи эши-
гини таққиллатди. Турмуш ўртоғидан 

оилани тиклаш ва бирга яшашга изн 
сўради. Бироқ онаизорнинг ўтинчи, 
ялиниб-ёлворишлари тошбағир эр-
какнинг кўнг лини юмшата олмади. 
Устига-устак, А.Акмалов ҳали қону-
ний никоҳини бекор қилмай туриб, 

шаърий никоҳ асосида бошқа аёлга 
уйланиб олган экан. 

Вояга етмаган фарзанди билан 
уйи дан чиқариб юборилган Н.Акма-
лова охир-оқибат судга мурожаат 
қилиш энг тўғри йўл эканини англаб 

етди. Фуқаролик ишлари бўйича На-
манган туманлараро суди унинг даъ-
во аризасини кўриб чиқиб, қаноатлан-
тирди. Суд қарорига асосан Назокат 
Акмалова бир нафар вояга етмаган 
фарзанди билан ҳовлидаги барча 
иморатлар ва коммунал хизмат объ-
ектларидан фойдаланиш ҳу қуқи би-
лан ўз уйига киритиб қўйил ди. Шу та-
риқа аёлнинг ҳуқуқлари тикланди.

Конституциямиз ва миллий қо-
нунчилигимизда ҳар бир инсоннинг 
яшаш, уй-жойдан фойдаланиш 
ҳуқуқи кафолатланган. Уларга дахл 
қилишга ҳеч кимнинг ҳаққи йўқ. Зеро, 
мамлакатимизда инсон қад ри ва 
ҳуқуқлари ҳамма нарсадан устундир.

Майрамхон СИДИҚОВА,
фуқаролик ишлари бўйича 

Наманган туманлараро 
суди судьяси

Мингбулоқ туманида яшов-
чи Назокат Акмалова (исм-ша-
рифлар ўзгартирилган) 1996 
йилда Анвар Акмалов билан 
турмуш қуриб, уч нафар фар-
зандли бўлди. Бироқ асоссиз 
шубҳа-гумонларга берилган 
эри уни 2021 йилда кенжа фар-
занди билан уйидан чиқариб 
юборди.

камомад
судда фуқаронинг айбсизлиги 
ўз исботини топди

Далолатно мада унинг им-
зоси эмас, фақат исм-шарифи 
қайд этилган, холос. Ҳужжатга 
ҳатто ишлаб чиқариш майдон-
часига тааллуқли мулкларни 
топширувчи шахс – цех бо-
шлиғи лавозимидан озод эти-
лаётган И.Раҳимовнинг ўзи 
ҳам имзо чекмаган. 

З.Озодов суд ва тергов жа-
раёнида ушбу шубҳали ҳолат-
га аниқлик киритиш ва 2022 
йил 29 июнда расмийлашти-
рилган далолатнома юзаси-
дан хатшунослик экспертизаси 
тайинлашни сўраган. Афсуски, 
унинг бу талаби қаноатланти-
рилмаган. Дастлабки суд жа-
раёнида корхонанинг собиқ 
бош ҳисобчиси Ж.Ортиқов ҳам 
кўрсатма берган. Гувоҳ ом-
борнинг собиқ мудири С.Нур-
мановга 847 миллион сўмлик 
товар-моддий бойликлар хат-

лов асосида топширилгани, у 
ишдан бўшагач, омборга оғ-
заки буйруқ асосида З.Озодов 
масъул қилиб тайинланганини 
баён этди.

Унинг гувоҳлик бериши-
ча, З.Озодов омбордаги 
мол-мулкларнинг биронтасини 
ҳам хатлов асосида қабул қи-
либ олмаган. Корхона омбо-
ридаги жиддий камомад З.О-
зодов ишга келишига қадар 
ўтказилган хатлов жараёнида 
маълум бўлган.

Корхона бош ҳисобчисининг 
кўрсатмасини ҳисобчи вази-
фасида ишлайдиган Г.Ниёз-
матова ҳам тасдиқлади. У З.О-
зодовни омбор мудири қилиб 
тайинлаш тўғрисида буйруқ 
мавжуд бўлмагани сабаб унга 
ушбу лавозим бўйи ча маош 
тўланланмаганини баён этди, 
ҳисоботлар бошқа шахслар 

 (Бошланиши 1-бетда)
Бугунги кунда айрим фуқаролар-

нинг алиментдан қарздорлиги сабаб-
ли хориж га чиқа олмаётганига мисол-
лар кўп. “Суд ҳужжатлари ва бошқа 
органлар ҳужжатларини ижро этиш 
тўғрисида”ги қонунга асосан, хорижга 
чиқиш учун чек лов қўйиш – суд ҳужжа-
тидаги талаб лар белгиланган муддат-
да қарздор жисмоний шахс томонидан 
узрсиз сабаб ларга кўра ижро этилма-
ганда, давлат ижрочиси ундирувчи-
нинг аризаси ёки ўз ташаб буси бўйича 
амалга оширилади. 

Айни пайтда амалдаги қонунчилиги-
мизда бундай чекловларни ечиш учун 
етарлича имкониятлар ҳам яратилган. 
Хусусан, Вазирлар Маҳкамасининг 
2018 йил 6 октябрдаги “Алиментлар-
ни олдиндан тўлаш, шунингдек, 
алимент тўлаш мажбуриятини таъ-
минлаш бўйи ча гаров шартномаси-
ни тузиш тартиби тўғрисидаги ни-
зомни тасдиқлаш ҳақида”ги қарори 
билан алиментни олдиндан тўлаш ёки 
алимент тўлаш мажбуриятини таъ-
минлашда гаров тақдим этиш асос-
лари белгилаб қўйилган. Хусусан, 
ҳужжатда чекловни ечишнинг икки хил 
усули кўрсатилган: биринчиси, вояга 
етмаган болалар таъминоти учун али-
ментни олдиндан тўлаш бўлса, иккин-
чиси, вояга етмаган болалар, эр (хо-
тин), собиқ хотин (собиқ эр) ва бошқа 
меҳнатга лаёқатсиз шахслар таъмино-
ти учун алимент тўлаш мажбуриятини 
таъминлашда гаров шартномасини 
тузишдир. 

Вояга етмаган болалар таъминоти 
учун алиментни олдиндан тўлашда қарз-
дор томонидан ундирувчига кўчмас ёки 
кўчар мулк ёхуд бошқа қимматли ашё 
тақдим этилиши мумкин. Алимент миқ-
дорини олдиндан тўлаш ёки алимент 
тўлаш мажбуриятини таъминлаш бўйи-
ча гаров тақдим этиш қарздорнинг али-
мент тўловларидан қарздорлиги мавжуд 
бўлмагандагина амалга оширилади.

Алиментни олдиндан тўлаш ёки 

алимент тўлаш мажбуриятини таъ-
минлаш учун гаров шартномасининг 
тузилиши давлат ижрочиси ёки суд 
томонидан қарздор жисмоний шах-
снинг илгари белгиланган мамлака-
тимиз ҳудудидан чиқишини вақтинча 
чеклашни олиб ташлаш учун асос 
ҳисобланади. Алиментни олдиндан 
тўлаш бола воя га етгунига қадар ҳар 
қандай давр учун беш йилдан кам 
бўлмаган муддатга амалга оширила-
ди. Бироқ алиментни олдиндан тўлаш 
вақтида агар болалар вояга етгунига 
қадар бўлган давр 5 йилдан кам бўлса, 
тўлов қолган давр учун амалга ошири-
лади. Алиментни тўлаш тўғрисидаги 
ижро ҳужжати бўйича алиментни му-
айян давр учун олдиндан тўлаш йўли 
билан ижро этиш усули ва тартибини 
ўзгартиришни хоҳлаган қарздор ижро 
ҳужжатини берган судга ариза билан 
мурожаат қилади. Аризада қарздор 
алимент мажбуриятларини умумий 
тартибда бажариш учун тўсқинлик 
қилувчи объектив ҳолатларни кўрса-
тади. (Масалан, бошқа мамлакатга 
бориш тўғрисида таклифнома, бошқа 
давлатда ишга тайинлангани тўғри-
сидаги буйруқ ва бошқа шунга ўхшаш 
ҳолатлар). Шу билан бирга аризага 
Мажбурий ижро бюроси томонидан 
тақдим қилинган алимент тўловла-
ридан қарздорлиги мавжуд эмаслиги 
тўғрисидаги маълумотнома ва давлат 
ижрочисининг олдиндан тўлаш белги-
ланган алимент суммасини ҳисоблаш 
тўғрисидаги қарори, шунингдек, баҳо-
лаш ташкилотининг ундирувчига ўтка-
зиб берилиши лозим бўлган мол-мул-
кни баҳолаш хулосаси, қарздорнинг 
ушбу мол-мулкка эгалик ҳуқуқини тас-
диқловчи ҳужжат нусхалари илова қи-
линади. Суд ариза якуни бўйича ажрим 
қабул қилади. Агар ариза ажрим билан 
қаноатлантирилган тақдирда ажрим 
ижро қилиш учун тегиш ли ҳудуддаги 
Мажбурий ижро бюросига юборилади. 
Ўз навбатида, давлат ижрочиси али-
ментни муайян давр учун олдиндан 

тўлаш йўли билан ижро ҳужжатини 
ижро этиш усули ва тартибини ўзгар-
тириш тўғрисида ажрим қабул қилади. 
Ушбу ажримда кўрсатилган алимент 
суммаси тўлиқ тўлангандан сўнг қарз-
дор ва унинг мол-мулкига белгиланган 
барча чекловлар, шу жумладан, мам-
лакатимиз ҳудудидан чиқишини вақ-
тинча чеклашни бекор қилади.

Алимент тўлаш мажбуриятини таъ-
минлаш мақсадида гаров шартнома-
сини тузишда ҳам қарздор тегишли 
ҳужжатларни илова қилган ҳолда 

ижро ҳужжатини берган судга ариза 
билан мурожаат этади. Бу ҳолатда 
ҳам тузилган гаров шартномаси, шу-
нингдек, Мажбурий ижро бюроси то-
монидан алимент тўловларидан қарз-
дорлиги мавжуд эмаслиги тўғрисидаги 
маълумотнома илова қилиниши шарт. 
Гаров шартномаси қарздор ва унди-
рувчи ўртасида алимент тўлаш маж-
буриятини гаров билан таъминлаш ва 
алимент мажбуриятлари икки ойдан 
ортиқ муддат давомида бажарилма-
ган тақдирда ундирувчига ундирувни 
гаров предметига қаратиш ҳуқуқини 
бериш учун тузилади.

Ҳар қандай мол-мулк, шу жумла-
дан, ашёлар ва мулкий ҳуқуқлар (тала-
блар) гаров предмети бўлиши мумкин 
(муомаладан чиқарилган мол-мулк, 
кредиторнинг шахси билан узвий боғ-
лиқ бўлган талаблар, хусусан, ҳаёти 
ёки соғлиғига етказилган зарарни қо-
плаш, алимент ҳамда бошқа шахсга 
берилиши қонун билан ман этилган 
бошқа талаблар бундан мустасно). 
Алимент тўлаш мажбуриятини гаров 

билан таъминлаш тўғрисидаги шарт-
нома нотариал тартибда тасдиқла-
ниши ва тегишли тартибда рўйхатдан 
ўтказилиши шарт. Гаров қиймати қо-
нунчиликда белгиланган базавий ҳи-
соблаш миқдорининг икки юз эллик 
бараваридан кам бўлмаслиги лозим. 
Тарафлар келишувига асосан гаров 
предмети қийматини баҳолаш теги-
шли баҳолаш ташкилоти томонидан 
ҳам амалга оширилиши мумкин. 

Агар ариза суднинг ажрими билан 
қаноатлантирилса, тегишли ҳудуд-
даги Мажбурий ижро бюросига юбо-
рилади. Давлат ижрочиси ажримни 
олгач, қарздорга нисбатан қўлланил-
ган барча чек ловлар, шу жумладан, 
қарздорнинг мамлакатимиз ҳудудидан 
чиқишини вақ  тинча чеклашни бекор 
қилади. Қарздор томонидан кетма-кет 
икки ой давомида алимент тўлов-
лари тўланмаган тақдирда давлат 
ижрочиси ундирувни гаров предме-
тига қаратиш чораларини кўради. Га-

ров предмети сотилганда унинг пули 
Мажбурий ижро бюросининг тегишли 
туман (шаҳар) бўлими депозит ҳисоб 
рақамига ўтказилади. Сўнгра мазкур 
маблағ ҳисобидан ойма-ой алимент 
тўловлари амалга оширилади.

Амалдаги қонунчиликда алимент 
бўйича қарздорнинг хорижга чиқи-
шига нисбатан таъқиқ қўйилиши суд 
ҳужжатларини ўз вақтида тўлиқ ижро 
этиш ҳамда вояга етмаган болалар-
нинг моддий таъминоти учун тўла-
наётган алиментларнинг ўз вақтида 
тўланишини таъминлаш мақсадида 
жорий этилган. Шу билан бирга қарз-
дор шахсларнинг ҳуқуқ ва қонуний ма-
фаатларини ҳимоя қилиш мақсадида 
чекловларни қонуний бартараф этиш 
бўйича имконият яратилгани инсон 
ҳуқуқларини таъминлашнинг амалда-
ги ифодасидир.

Элёржон ИСМОИЛОВ, 
фуқаролик ишлари бўйича  
Ўзбекистон туманлараро 

суди раиси

ЖАЗОНИНГ 
мувофиқлиги ва 

адолатлилиги

Алиментни олдиндан тўлаш 
ЁКИ ГАРОВ ТАЄДИМ ЭТИШ

Ҳ уқуқий маърифат

хорижга чиқишни вақтинча чеклашни бекор қилиш усуллари

Жиноят ва жазо

Мамлакатимизда тадбиркорлик фаолиятини йўлга 
қўйиш ва ривожлантириш учун барча шарт-шаро-

итлар яратилган. Ҳар ким тадбиркорлик фаолиятининг 
ўзи истаган тури билан эмин-эркин шуғулланиши мум-
кин. Аммо пойтахтимизнинг Чилонзор туманида яшов-
чи А. Митковс кий (исм-шарифлар ўзгартирилган) гўёки 
тадбиркорлик фаолияти билан машғулдек бўлиб, асли-
да ҳамтовоқлари Р. Аҳметдинов, О. Бердиёров ва У. Эгам-
бердиев билан “ҳамкорлик”да бир қатор хавфли жиноий 
қилмишларни содир этишди.

МИСИ ЧИҚҚАН 
“ТАДБИРКОРЛИК”

бекор қилинди. Бир сўз билан 
айтганда, З.Озодов айбсиз 
деб топилиб, оқланди. З.Озо-
дов томонидан зиённи қоплаш 
учун топширилган 190.1, мил-
лион сўм маблағ унга тегишли 
тарзда қайтариб бериладиган 
бўлди. Бундан ташқари З.Озо-
довга ўзига етказилган мулкий, 
маънавий ва бошқа зарарлар-
ни қоплаш учун фуқаролик 
тартибида судга мурожаат қи-
лиш ҳуқуқи тушунтирилди.

Шу билан бирга апелляция 
суди корхонада ўзганинг мул-
кини ўзлаштириш ва талон-то-
рож этиш ҳолати рўй берга-
нини қайд этиб, айбдорларни 
жавобгарликка тортиш маса-
ласини ҳал этиш учун тегишли 
ҳужжатларни прокуратурага 
юборди.

Шу тариқа эндигина катта 
ҳаётга қадам қўйиб келаётган 
З.Озодовнинг юзи ёруғ бўлди. 
Айни кунларда у Хоразм ав-
томобилсозлик заводида сид-
қидилдан меҳнат қилмоқда. 
Қонун унга эркин ҳаёт ва фи-
докорона меҳнат қилиш имко-
нини берди. Бундай ҳаётнинг 
қадри-қимматини англамоқ ва 
қадрламоққа не етсин!

Ойбек МАҲМУДОВ, 
Хоразм вилояти 

суди судьяси

томонидан тайёрлангани, ай-
бланувчи бу ҳужжатларга имзо 
қўймаганини алоҳида таъкид-
лади. 

Шунингдек, айбланувчи 
З.Озодов ва корхона раҳба-
ри А.Сатторов ўртасидаги 
аудио ёзув ҳам эътиборга мо-
лик. Аппеляция судида ушбу 
аудиоёзув муҳим далил си-
фатида эътироф этилди. Кор-
хона раҳбарининг омбордаги 
мол-мулклар судланувчининг 
ихтиёрига топширилмасдан 
қолиб кетгани хақидаги иқрори 
ва жамоа мулкига етказилган 
зарарни ўз ҳисобидан қоплаш-
га қаратилган баёноти З.О-
зодовнинг айбдорлигига оид 
шубҳа-гумонларни бартараф 
этиб, унинг айбсиз эканини 
тасдиқлади.

Суд муқаддам эътибор-
дан четда қолган 2022 йил 29 

июнда расмийлаштирилган ва 
пировардида З.Озодовни Жи-
ноят кодексининг 167-моддаси 
3-қисми “а” банди бўйи ча ай-
блаш учун асосий далилга ай-
ланган далолатнома ва ундаги 
имзо юзасидан хатшунослик 
экспертизасини тайин лади. 
Экспертиза хулосасига кўра, 
далолатномадаги имзо сохта 
деб топилди. 

Қисқаси, апелляция инс-
танцияси суди ушбу жиноят 
ишини батафсил кўриб чиқди. 
Шу тариқа адолат ва ҳақиқат 
қарор топди. 2022-2023 йил-
лар оралиғида “Хоразмэлектр-
қиш лоқ қури лиш”  махсус мон-
таж ташкилотида рўй берган 
жиноий кирдикорларда З.Озо-
довнинг айби йўқ экани тўлиқ 
ўз исботини топди.

Суд шу муносабат билан 
З.Озодовни бошқа шахс би-
лан олдиндан жиноий тил би-
риктириб, гуруҳ бўлиб, ўзига 
ишониб топширилган ва ихти-
ёрида бўлган жамоа мулкини 
ўзлаштириш ва растрата қи-
лиш йўли билан талон-торож 
қилиш жиноятини содир этган-
ликда айбдор деб топиш учун 
асослар етарли эмаслигини 
қайд қилди. Шу юзадан чиқа-
рилган ажримга мувофиқ би-
ринчи босқич судининг З.Озо-
довга нисбатан чиқарган ҳукми 

Вояга етмаган болалар таъминоти учун алиментни ол-
диндан тўлашда қарздор томонидан ундирувчига кўчмас 
ёки кўчар мулк ёхуд бошқа қимматли ашё тақдим этилиши 

мумкин. Алимент миқдорини олдиндан тўлаш ёки алимент тўлаш 
мажбуриятини таъминлаш бўйича гаров тақдим этиш 
қарздорнинг алимент тўловларидан қарздорлиги мавжуд 
бўлмагандагина амалга оширилади.

ҳуқуқбузарни қайта тарбиялаш 
ва жиноятнинг камайишида 

муҳим ўрин тутади

Менда таклиф бор...

 (Бошланиши 1-бетда)
Шу боис Вазирлар Маҳка-

масининг 2022 йил 12 апрел-
даги 172-сонли қарори билан 
тасдиқланган “Йўл ҳаракати 
қоидалари”нинг 12-бандида 
транспорт воситасини спирт-
ли ичимликлар, гиёҳвандлик 
воситалари, уларнинг анало-
глари, психотроп ёхуд кучли 
таъсир қилувчи моддалар 
таъсирида ёки ўзгача тарзда 
маст ҳолатда, сезгирлик ва 
эътиборни сусайтирадиган 
дори-дармонлар таъсирида, 
йўл ҳаракати хавфсизлигига 
таҳдид соладиган чарчоқлик 
ва бетоблик ҳо латида бошқа-
риш тақиқланган. Қолаверса, 
ушбу турдаги ҳуқуқбузарлик 
учун қонунчилигимизда теги-
шли жавобгарлик белгилан-
ган.

Шунга қарамасдан транс-
порт воситасини маст ҳол-
да бошқариш билан боғ-
лиқ ҳуқуқбузарликлар 
сони ортиб бораётгани аф-
сусланарлидир. Бу эса, ўз 
навбатида, ушбу турдаги ҳу-
қуқбузарликка қарши янада 
кескинроқ курашишни тақозо 
этади.

Айтиш керакки, йўлларда 
хавфсизликни таъминлаш 
ва фожиали ҳолатларнинг 
олдини олиш ўта долзарб 
вазифа эканидан келиб 
чиқиб, Маъмурий жавобгар-
лик тўғрисидаги кодекснинг 
131-моддаси 1-қисми жазо 
санкция сини такомиллашти-
риш зарурияти бор. Чунки 
ушбу оғир ҳуқуқ бузарлик 
учун тайинланаётган жазо 

турлари унинг салбий оқи-
батларига нисбатан мувофиқ 
эмас. Буни жарима миқдори 
ва жазо муддатининг камли-
ги мисолида кўриш мумкин.

Шундан келиб чиққан ҳол-
да жарима суммасини база-
вий ҳисоблаш миқдорининг 
50 баравари ва транспорт 
воситасини бошқариш 
ҳуқуқидан маҳрум қилиш 
муддатини қаътий  равишда 
3 йил деб белгилаш зарур.

Бундан ташқари жазонинг 
муқаррарлиги принципидан 
келиб чиқиб, Маъмурий жа-
вобгарлик тўғрисидаги ко-
декснинг 343-моддасидаги 
жазонинг ярми ўтгач, жазо 
муддатини қисқартириш 
мумкинлиги ҳақидаги қои-
да ўзгартирилиб, маст ҳол-
да транспорт воситасини 
бошқарганлик учун транс-
порт воситасини бош қариш 
ҳуқуқидан маҳрум қилин-
ган шахслар суд томонидан 
белгиланган жазонинг учдан 
икки қисмини ўтагандан сўнг 
қисқартирилиши мумкинлиги 
ҳақидаги янги талабни кири-
тиш мақсадга мувофиқдир.

Таклиф этилаётган ушбу 
ўзгартиришлар транспорт 
воситасини маст ҳолда бо-
шқариш ҳолатларини камай-
тириб, йўл ҳаракати қоидала-
рига қатъий риоя этилишини 
таъминлашга ҳисса қўшиши 
шубҳасиз. Зеро, йўл қоидаси 
— умр фойдаси демакдир.

Шаҳзод БАХТИЁРОВ, 
Қашқадарё вилояти суди 

судьяси

Қисқаси, улар ўтган йил 
пойтахтимиздаги Олмазор 
тумани давлат хизматла-
ри маркази орқали В.Фо-
минанинг таъсисчилигида 
“Star New Pro” масъулияти 
чекланган жамиятини дав-
лат рўйхатидан ўтказишади. 
Сўнгра тузилган жиноий ре-
жани ниқоблаш, ундан бошқа 
шахслар хабар топмасли-
гини таъминлаш мақсадида 
2023 йил 28 май куни жами-
ятни А.Митковс кий номига 
қайта расмийлаштириша-
ди. Бундан икки кун олдин 
ҳамтовоқлар Сирдарё вило-
яти, “Дўстлик” тумани Давлат 
хизматлари маркази орқа-
ли У.Эгамбердиевнинг таъ-
сисчилигида “High Oil Corp” 
масъу лияти чекланган жа-
миятини ҳам давлат рўйха-
тидан ўтказишган эди. 2023 

йилнинг июл ойида эса, ушбу 
корхоналарнинг бири Жа-
воҳир Ҳасанбоев, иккинчиси 
А.Митковскийнинг номига 
расмийлаштирилади.

Шундан сўнг сохта тад-
биркорлар 2023 йилнинг 18, 
19, 21, 24, 26 июл кунлари 
“High Oil Corp” корхонасининг 
банк-ҳисоб рақамига тушган 
маблағдан 5 миллиард 837 
миллион 187 минг сўмни Р. 
Ахметдиновнинг номидаги 
пластик карталарга, 25 июл-
да 1 миллиард 613 миллион 
500 минг сўмни Р. Нежелский-
нинг номига очилган “Humo” 
банк пластик картасига мо-
лиявий ёрдам тариқасида ўт-
казган ҳолда нақдлаштириб, 
шахсий эҳтиёжларига ишла-
тиб юборишади. 

(Давоми 4-бетда) 

Қизиқар
ли 

ФАКТЛАР
Инсоният тарихи тамаддун 

ва тараққиёт силсиласидан ибо-
рат. Чунки ўтмишдан то бугунги кун-

гача бўлган жараёнга назар ташланса, 
жамият, илм-фан, техника ва технология-

лар оддийликдан мураккабликка томон ри-
вожланиб келаётганини кўриш мумкин.

КЎҲНА
тамаддунлар жумбоғи

4

Аслини олганда, ўзи, 
оиласи ва фарзандлари 
тинчини ўйлаган, эртан-
ги ҳаёти осуда кечишини 
истаган одам ҳеч қачон 
жиноий қилмишларга қўл 
урмайди, ҳалолликни 
фао лиятининг асосий ме-
зони деб билади.

Афсуски, ҳаётда баъ-
зан бунинг тескарисини 
ҳам учратиш мумкин.

Мисол тариқасида ай-
тадиган бўлсак, Бош про-
куратура ҳузуридаги Иқ-
тисодий жиноятларга 
қар ши курашиш Департа-
менти Сирдарё вилояти 
бошқармаси томонидан 
Ховос туманидаги 14-сон-
ли Болалар мусиқа ва 
санъат мактабида текши-
риш ўтказилганда, ушбу 
ўқув даргоҳида 2020 йил 
1 январдан 2022 йил 10 
сентябргача бўлган давр-
да ишчи-ходимларга 151 
миллион 397 минг 424 сўм 
ортиқча тўловга йўл қў-
йил гани аниқланди. Бунга 
мактаб бош ҳисобчиси Ж.
Салоҳиддинованинг ман-
саб мақеини суиистеъмол 
қилгани сабаб бўлган. У 
мактаб директори Жавлон 
Искандаров билан олдин-
дан ўзаро жиноий тил би-
риктириб, ўзига ишониб 
топширилган, ихтиёрида-
ги ўзганинг жуда кўп миқ-
дордаги мулкини такроран 
талон-торож қилиш ҳамда 
содир этилган ўзлашти-
риш жиноятини яшириш 

мақсадида расмий ҳуж-
жатларга сохта ёзув ва 
маълумотлар киритган. 

Хусусан, ҳамтовоқлар 
ўза ро келишган ҳолда 
Бюджет кодекси, “Бухгал-
терия ҳисоби тўғриси-
да”ги қонун, Адлия вазир-
лиги томонидан 2012 йил 
22 декабрда 2169-рақам 
билан давлат рўйхатидан 
ўтказилган “Бюд жет таш-
килотларида бухгалте-
рия ҳисоби тўғрисида”-
ги йўриқнома, шунинг дек, 
Вазирлар Маҳкамасининг 
2020 йил 16 апрелдаги 
232-сонли ва 2020 йил 
21 сентябрдаги 575-сон-
ли қа  рорларида ходим-
ларга 2020 йил 16 апрел-
дан 2022 йил 11 октябрга 
қадар, ке йин чалик 2021 
йил 1 январгача Моддий 
рағбатлантириш мах-
сус жамғармаси ҳамда 
Директор жамғармаси 
маб  лағлари ҳисобидан 
тўловлар ҳисобланиши-
ни тўхтатиб туриш белги-
ланган бўлса-да, мазкур 
талабларга зид равишда 
иш тутган. Бунинг натижа-
сида йигирма тўрт нафар 
ўқитувчи ва мактаб дирек-
тори Ж.Искандаровга 35 
миллион 253 минг 187 сўм 
ортиқча рағбатлантириш 
пули тўланган.

Бундан ташқари Ж.Са-
лоҳиддинова Ж.Исканда-
ров билан яна тил би-
рикти риб, 2020 йилнинг 
мар  тидан де кабрь ойига 

қадар 9 ҳо  латда 23 милли-
он 733 минг 600 сўм маб-
лағни “UzAsbo” электрон 
дастурига ёлғон маълу-
мотларни киритиш орқали 
ортиқча ҳисоблаган. Ушбу 
жиноий ҳаракат орқали 
улар 23 миллион 733 минг 
600 сўм бюджет маблағи-
ни растрата қилиш йўли 
билан ўзлаштиришган.

Булар ҳали ҳаммаси 
эмас. “Ўзини хон, кўланка-
сини майдон” санаган Ж.
Салоҳиддинова 2021 йил 
январидан август ойига 
қадар мактаб директори 
ва ўринбосарига 8 ҳолатда 
14 миллион 224 минг 500 
сўмни бирон-бир асос-
лантирувчи ҳужжатсиз 
тўлаб берган. Бу тарзда 
давлат бюджет маблағла-
ри ҳисобидан ҳотамтой-
лик қилиш 2022 йилда ҳам 
давом этган. Аниқроғи, 8 
ҳолатда 14 миллион 224 
минг 500 сўм талон-торож 
қилинган.

Яқинда мусиқа ва санъ-
ат мактабида бюджет маб-
лағларини ўзлаштириш ва 
талон-торож этилгани би-
лан боғлиқ қинғирлик лар 
бўйича қўзғатилган жино-
ят иши судда кўриб чиқил-
ди. Суд Ж.Салоҳиддино-
вани Жиноят кодексининг 
167-моддаси 3-қисми “а” 
банди ва 209-моддаси 
2-қисми “а” бандида на-
зарда тутилган жиноятни 
содир этганликда айбдор 
деб топди. Етказилган 

зарар қоплангани ҳамда 
жиноят ишининг Ж.Искан-
даровга тегишли қисми 
тергов чоғида тугатилга-
ни инобатга олиниб, унга 
нисбатан икки йил муд-
датга давлат органларида 
мансабдорлик ва моддий 
жавобгарлик лавозимла-
рида ишлаш ҳуқуқидан 
мах рум қилинган ҳолда 
иш ҳақининг 20 фоизини 
давлат даромади ҳисоби-
га ушлаб қолиш шарти би-
лан уч йил муддатга ахлоқ 
тузатиш ишлари жазоси 
тайинланди.

Мансаб мавқеини су-
иистеъмол қилиш, ўзига 
ишониб топширилган ва 
ихтиёрида бўлган ўзганинг 
жуда кўп миқдордаги мул-
кини такроран талон-то-
рож этиш ҳамда расмий 
ҳужжатларга сохта ёзув 
ва маълумотлар киритиш 
бир оиланинг бекаси, икки 
нафар фарзанднинг онаси 
Ж.Салоҳиддиновани ана 
шундай мулзам қилди.

Бу жиноят иши тафси-
лотларини баён этишдан 
кўзланган мақсад қинғир-
лик ҳеч қачон яхшиликка 
олиб бормаслигини таъ кид-
лашдан иборат. Зеро, бу 
бошқалар учун сабоқ вази-
фасини ўтаса, ажаб эмас.

Жавлон ЖАББОРОВ,
Сирдарё вилояти

суди судьяси
Абдуҳамид 

ХУДОЙБЕРДИЕВ,
“Куч – адолатда”мухбири

Юртимизда 
инсон қад-

рини улуғлаш, 
унинг манфаатла-
рини таъминлаш 
давлат сиёсати-
нинг асосий йўна-
лиши этиб белги-
ланган. Юртимизда 
ҳар бир одамнинг 
тинч ва бахтли 
ҳаёт кечириши 
учун зарур шаро-
ит  ва имко ният  
яратилмоқда. Бу 
ўз навбатида, ҳар 
бир юртдошимизни 
мамлакатимиз рав-
нақи ва тараққиёти-
га муносиб ҳисса 
қўшиш, амалдаги 
қонунларга риоя 
қилиб, ҳалол 
яшашга ундайди.

  (Бошланиши 
3-бетда)

Солиқ кодексининг 
376, 377-моддалари-
га асосан улар бу қил-
мишлари билан 894 
миллион 82 минг сўм 
миқдоридаги даромад 

солиғини тўлашдан 
қасддан бў йин товлаш-
ган. Қолаверса, сохта 
тадбиркорлар 2023 йил-
нинг 8 ойи мобайнида 
“High Oil Corp” корхонаси 
омборларига кирим қи-
линган 6 миллиард 631 
миллион 221 минг сўм-
лик маҳсулотларни тер-
говда шахсини аниқлаш 
имкони бўлмаган шахс-
ларга нақд пулга сотиб 
юбориб, тушган маблағ 
банкка кирим қилинма-
гани оқибатида 795 мил-
лион 746 минг сўмлик 
қўшилган қиймат солиғи 
тўланмай қолади.

Бундан ташқари 
ҳамтовоқлар “High Oil 
Corp” корхонасига кирим 
қилинмаган 11 миллиард 
828 миллион 755 минг 
сўмлик маҳсулотлар 
олди-сотдисини сохта 
электрон ҳисоб-факту-
ралар асосида амалга 
ошириб, солиқ идора-
сига ҳисобот тақдим 
этмайди. Оқибатда 1 
миллиард 774 миллион 
сўм миқдоридаги фой-
да солиғини тўлашдан 
қасддан бўйин товлаш 
жинояти юз беради.

Буни қарангки, А.Мит-
ковский ва Р.Ахметди-
нов томонидан дастлаб 
ташкил этилган сохта 
тадбикорлик субъекти 
“Star New Pro” корхона-
сига кирим қилинмаган 
2 миллиард 248 мил-
лион сўмлик маҳсулот 
олди-сотдисини ҳам 
қалбакилаштирилган 
электрон ҳисоб-факту-
ралар асосида амалга 

оширилади ва оқибат-
да 337 миллион сўмлик 
фойда солиғи тўланмай 
қолади.

Халқимиз “кўза кунда 
эмас, кунида синади” 
деб бежизга айтмаган. 
Охир-оқибат жиноий 
гуруҳнинг кирдикорла-
ри ҳам фош этилди ва 
уларга нисбатан жиноят 
иши қўзғатилди.

Яқинда жиноят ишла-
ри бўйича Дўстлик ту-
мани суди сохта тад-
биркорларни Жиноят 
кодексининг 179-мод-
даси, 184-моддаси 
3-қисми, 189-моддаси 
1-қисми билан айб-
дор деб топиб, турли 
муддатга озодликдан 
маҳрум этиш жазосини 
тайинлади. Тергов жа-
раёнида банкка топши-
рилган 1 миллиард сўм 
давлат фойдасига ўтка-
зилди. Бундан ташқари 
судланувчилардан со-
лидар тартибда 2 мил-
лиард 801 миллион 216 
минг сўмлик зарарни ун-
дириш ҳам белгиланди.

Хулоса ўрнида 
таъкид лаш лозимки, 
Бош қомусимизнинг 
63-моддасида фу-
қаролар қонун билан 
белгиланган солиқлар 
ва йиғимларни тўлаши 
шарт, дея қайд этилган. 
Ушбу конс титуциявий 
бурчни бажармаслик 
қонуний жавобгарликка 
сабаб бўлади.

Асқар УМРЗОҚОВ,
жиноят ишлари бўйича 

Дўстлик тумани 
суди раиси

МИСИ ЧИҚҚАН 
«ТАДБИРКОРЛИК»

Жиноятга жазо муқаррар!

БОШ ҲИСОБЧИНИ 
МУЛЗАМ ҚИЛДИ

Жиноят ва жазо

Интернет материаллари асосида 
Бобомурод РАЙИМОВ тайёрлади.

Масалан, бир пайтлар 
олов, ғилдирак ёхуд қоғоз-
нинг ихтиро қилингани ин-
соният тарихида буюк ҳо-
диса сифатида қаралган. 
Улар жамият тарихининг 
янгича босқичларини бош-
лаб берган. Бундан юз 
йиллар муқаддам инсон 
телескоп, автомобил, по-
езд, телефон, радио син-
гари мўъжизалар билан 
танишган бўлса, бугун улар 
ҳаёт тарзимизнинг одатий 
жиҳозлари қаторидан жой 
олган.

Хўш, тараққиётнинг охи-
ри борми? Бошланиши қа-
ерда? Чиндан ҳам, инсон 
тафаккури, унинг имкони-
ятлари шу қадар чексизми? 

Бу каби саволларга жа-
вобан айтиш керакки, айрим 
олим ва тадқиқотчиларнинг 
тахмин ва фаразлари бўйи-
ча, бугунги тараққиёт, илм-
фан соҳасидаги ютуқларни 
у қадар ҳайратланарли ва 
мўъжикор дейишга ошиқ-
маслик лозим. Чунки кўҳна 
сайёрага бундай юксак та-
раққиёт ва цивилизация бе-
гона эмас. Аксинча, бу кўҳ-
на олам ривожланишнинг 
юк сак чўққиси деб баҳола-
ётган бугунги тамаддун дан-
да юксак тараққиёт мўъжи-
заларига ҳам гувоҳ бўлган 
бўлиши мумкин.

Ер юзининг турли ҳу-
дудларидаги кўплаб сирли 
топилмалар ана шундай 
хулоса ва тахминларга чор-
лайди.

ВАҚТ ЭҲРОМЛАРДАН 
ҚЎРҚАДИ

Араб халқининг шундай 
ҳикмати бор: "Дунёда ҳам-
ма нарса Вақтдан қўрқади, 
Вақт эса, эҳромлардан..." 
Чиндан ҳам, бундан беш 
минг йил илгари қурилган 
Миср эҳромлари ўз салоба-
ти ва маҳобатини йўқотмай, 
инсон қўли билан бунёд 
этилган мўъжизаларнинг 
энг қадимийси ва энг бую-
ги бўлиб келаётир. Аммо 
эҳромларнинг яратилиши 
билан боғлиқ жумбоқлар 
кўп асрлардан буён ўз ечи-
мини топгани йўқ.

Энг йирик Хеопс эҳроми-
нинг баландлиги қурилган 
пайтда 146 метрга тенг бўл-
ган. Асрлар ўтиши билан 
эҳромнинг чўққи қисми еми-
рилиб борган. Бугунги кун-
га келиб, унинг баладлиги 
137 метрдан ошмайди. Бу 
тахминан қирқ қаватли би-
нонинг баландлиги билан 
тенг. Томонлар асосининг 
узунлиги 233 метр, умумий 
майдони беш гектардан ор-
тиқроқни ташкил этади.

Ушбу эҳромнинг қурили-
шига икки миллион уч юз 
мингга яқин турли катталик-
даги тош бўлак лари ишла-
тилган. Уларнинг энг кичиги 
2,5, энг йириги қирқ тоннага 
тенг. Қурилиш ашёлари тоғ 
жинсидан экани, эҳром-
лар жойлашган ҳуддуддан 
энг яқин тоққача бўлган 
масофа 40-50 чақирим 
келишини ҳисобга олсак, 
яна жумбоқлар қуршовида 
қоламиз. Чунки техника-
дан йироқ қадимги дунёда 
баҳайбат тошларни ўнлаб 
чақирим масофадан ташиб 
келтириш ва ердан юзлаб 
метр баландликка олиб 
чиқиш машаққати кишининг 
тасаввурига ҳам сиғмайди.

Ҳисоб-китоб ларга кўра, 
ҳозирги замонда бу улкан 

иншоотни барпо этиш учун 
тўрт минг нафар одам олти 
йил мобайнида меҳнат қи-
лиши, икки миллиард дол-
лардан зиёдрок маблағ 
сарфланиши керак экан.

Минг йиллар муқаддам 
бундай тенгсиз обидаларни 
бунёд этиш учун ё ҳаддан 
ташқари юқори қувватга 
эга техникалар ёки сирли 
кучларнинг ёрдамига тая-
нилган, дейди олимлар.

“МАНГУЛИК ТИМСОЛИ” 
НИМАНИ АНГЛАТАДИ? 

Айрим мутахассислар-
нинг фикрича, бир пайтлар 
“Ўзга сайёраликлар” она 
заминимизга қадам ранжи-
да қилиб, бугунги ерликлар 
учун етарлича “қўллан-
ма”лар қолдириб кетган. 
Ана шундай қўлланмалар-
дан бири Перудаги Наска 
саҳросидан топилган олам-
шумул суратлардир. 

Саҳро бағридаги тас-
вирларни ердан туриб 
кўришнинг имкони йўқ. Бу-
нинг учун бир неча юз метр 
баланд ликка кўтарилиш 
лозим. Юз гектарга яқин 
майдондаги бу тасвирлар 
тўплами 13 мингта чизиқ, 
юзта спиралсимон, етти 
юздан зиёд нурсимон май-
дончаларни ўз ичига ола-
ди. Қизиғи шундаки, ерда 
юрган одамлар бу ерда 
ўнқир-чўнқирлару, пастқам 
тепаликлар тизмасидан бў-
лак ҳеч нарсани илғай ол-
майди. Демак, юзлаб метр 
баландликда аниқ андоза 
ёки ўлчамни олмасдан ту-
риб, бундай шакллар яра-
тишнинг умуман иложи 
йўқ. Геометрик жиҳатдан 
шу қадар аниқликдаги тас-
вирларни ана шундай катта 
андозада яратиш бугунги 
кунда ҳам инсониятнинг 
қўлидан келмаслиги аниқ. 
“Буни ўзга сайёралик лар 
аномал нурлар ёрдамида 
амалга оширган”, дейиш-
моқда тадқиқотчилар. 

СИРЛИ 
ТОПИЛМАЛАРНИНГ 

СИРИ НИМАДА?
Ўтган асрнинг тўқсонин-

чи йилларида Жанубий 
Африка республикасига қа-
рашли “Уандерстаун” шах-
тасидан топилган ғаройиб 
топилмалар — иккита ға-
лати шар илм-фан олами-
даги энг сўнг ги шов-шувли 
янгилик лардан бири бўл-
ди. Ушбу шарлардан бири 
маҳаллий музейлардан 
би рига топширилган. Му-
зей ходимларидан бири 
кичикроқ тарвуз катталиги-
даги ушбу шар ҳеч қандай 
ташқи таъсирларсиз ўз ўқи 
атрофида айланаётганини 
сезиб қолади. Ушбу шар 
128 кунда бир маротаба ўз 
меҳварини айланиб чиқиши 
маълум бўлди. 

Ушбу шарни синчиклаб 
ўрганган Йохеннесбург уни-
верситети профессори бу 
ғалати жисм ҳақида бирор 
асосли фикр айтолмасли-
гини билдирган. Бундай ми-
солларни яна кўплаб келти-
риш мумкин.

Юқорида баён этилган 
ҳодисаларга ҳозирча ҳеч 
қандай илмий исбот топил-
маган. Бу эса, кўҳна замин 
ҳали инсон англашга ожиз 
бўлган кўплаб сир-синоат-
ларни ўз бағрида яшириб 
ётганидан далолатдир.

  (Бошланиши 1-бетда)
Маълумки, амалдаги Фуқа-

ролик кодексининг 101-мод-
дасида фуқаролар ва юридик 
шахсларнинг фуқаролик ҳуқуқ 
ва бурчларини белгилаш, ўз-
гартириш ёки бекор қилишга 
қаратилган ҳаракатлари би-
тим ҳисобланиши қайд этил-
ган. Битим ҳуқуқ ва мажбури-
ятларни юзага келтиради. Шу 
боис битим тузишда ҳар бир 
фуқаро ундан келиб чиқади-
ган ҳуқуқий оқибатларни чу қур 
анг лаб етиши лозим. Ана шун-
да битим билан боғлиқ низо-
ларнинг олди олинади.

Суд амалиётида битимни 
ҳақиқий эмас, деб топиш, би-
тим тузиш асосида мулкка 
эгалик қилган шахс иккинчи 
тарафни турар жой ёки бош-
қа бинодан кўчириш ҳақида-
ги ишлар ҳам кўп учрайди. 
Жиззах вилояти судлари то-
монидан 2023 йилда битимни 
ҳақиқий эмас, деб топиш би-
лан боғлиқ 104 та, уйдан кўчи-
риш бўйича 108 та иш мазму-
нан кўриб чиқилган.

Масалан, Жалол Холма-
тов (исм-шарифлар ўзгарти-
рилган) судга даъво аризаси 

билан мурожаат қилиб, жа-
вобгарлар И.Холматова, Г.Эр-
гашев, Д.Эргашевани ўзига 
мулк ҳуқуқи асосида тегишли 
бўлган Шароф Рашидов тума-
ни, “Дўстлик” маҳалла фуқаро-
лар йиғини, Зиёкор кўчасида 
жойлашган уйдан мажбуран 
чиқаришни сўраган.

Аниқланишича, Шароф Ра-
шидов туманида жойлашган 
хусусий амалиёт билан шуғул-
ланувчи нотариус томонидан 
2022 йил 5 июнда қайд этил-
ган олди-сотди шартномасига 
асосан Ж.Холматов ушбу уйни 
И.Холматовадан сотиб олган. 
Ушбу турар-жой Кадастрлар 
палатаси Жиззах вилояти 
бош қармаси томонидан 2022 
йил 16 июнда Ж.Холматовнинг 
но мига давлат рўйхатидан ўт-
казилган. Аммо уйнинг собиқ 
эгаси уни қонунчиликда белги-
ланган вақтда бўшатиб берма-
ган. Фуқаролик ишлари бўйича 
Жиззах туманлараро судининг 
ҳал қилув қарори билан даъ-
вогарнинг даъво аризаси қа-
ноатлантирилган. 

Яна бир ҳолатда Маҳфуза 
Фармонова судга даъво ари-
заси билан мурожаат қилиб, 

Умид Давроновни оила аъзо-
лари билан бирга Дўстлик ту-
мани, “Саноатчилар” ма ҳалла 
фуқаролар йиғини, Абдулла 
Авлоний кўчаси, 5-уй, 9-хона-
дондан мажбурий тартибда 
кўчиришни сўраган.

Ишда тўпланган ҳуж-
жатлардан аниқлани-
шича, Мирзачўл ту-
мани ҳокимининг 
2020 йил 14 
апрелдаги қа-
рорига асосан 
ушбу хонадон 
У.Давроновга 
тегишли бўл-
ган. У 2020 йил 
5 декабрда хо-
надонни М.Фармо-
новага сотган. Кўчмас 
мулкка бўлган ҳуқуқ Кадастр-
лар палатаси Жиззах вилояти 
бошқармаси томонидан 2022 
йил 14 июлда М.Фармонова 
номига давлат рўйхатидан ўт-
казилган.

Суд мажлисида жавобгар 
тараф аслида хонадонни сот-
магани, пулга муҳтож бўлга-
ни сабабли М.Фармоновадан 
қарз олгани, унинг талаби би-
лан гаров сифатида уй-жой 

олди-сотди қи лингани, қарз 
узилиши билан у уйни қайта-
риб беришга ваъда бергани, 
аммо ҳозирда буни тан олма-
ётганини маълум қилди.

Шу ўринда айтиш керакки, 
битимнинг турли шакллари 

бўлиб, тарафлар ҳақиқат-
да қандай муноса-

батга киришса, би-
тимни шунга мос 

равишда тузи-
ши лозим. Акс 
ҳолда у ортиқ-
ча ташвиш ва 
муаммоларни 
юзага келтира-

ди.
Фуқаролик ко-

дексининг 732-мод-
дасига кўра, қарз 

шарт номаси бўйича бир та-
раф (қарз берувчи) иккинчи та-
рафга (қарз олувчига) пул ёки 
турга хос аломатлари билан 
белгиланган бошқа ашёлар-
ни мулк қилиб беради, қарз 
олувчи эса қарз берувчига бир 
йўла ёки бўлиб-бўлиб, ўшанча 
суммадаги пулни ёки қарзга 
олинган ашёларнинг хили, си-
фати ва миқдорига баравар 
ашёларни (қарз суммасини) 

қайтариб бериш мажбурияти-
ни олади. Қарз шартномаси 
пул ёки ашёлар топширил-
ган пайтдан бошлаб ту зилган 
ҳисоб ланади.

Бундан ташқари ушбу ко-
декснинг 733-моддасига му-
вофиқ фуқаролар ўртасида 
қарз шартномаси, агар бу 
қарзнинг суммаси базавий 
ҳисоблаш миқдорининг ўн ба-
раваридан ортиқ бўлса, оддий 
ёзма шакл да тузилиши зарур. 
Шартномадаги тарафлардан 
бири юридик шахс бўлганида 
қарз суммасидан қатъи назар, 
ёзма шаклда тузилиши шарт.

Баён этилган ҳолатда фу-
қаролар олди-сотди шартно-
маси эмас, балки қарз шарт-
номаси тузиши лозим эди. 
Қо лаверса, низони судда кў-
риш жараёнида ҳар бир тараф 
ўзининг важ ва эътирозларини 
исботлаб бериши керак. Суд 
қарз билан боғлиқ важлар ўз 
исботини топмагани, нотари-
ал тартибда олди-сотди шарт-
номаси тузилгани ва у давлат 
рўйхатидан ўтказилганини 
инобатга олиб, даъво ариза-
сини қаноатлантирди. 

Хулоса ўринда таъкидлаш 
жоизки, ҳар бир киши шартно-
ма тузишда унинг келгусидаги 
ҳуқуқий оқибатини чуқур анг-
лаб етиши лозим. Акс ҳолда 
биргина нотўғри ҳаракат унга 
қимматга тушиши мумкин.

Нодиржон РАСУЛОВ,
Жиззах вилояти 

суди раиси ўринбосари

Битимнинг іуєуєий оєибатлари
БУРЧ ВА МАСЪУЛИЯТНИ ТАЛАБ ЭТАДИ

Суд 
амалиётида 

битимни ҳақиқий 
эмас, деб топиш, 

битим тузиш асосида 
мулкка эгалик қилган шахс 

иккинчи тарафни турар 
жой ёки бош қа бинодан 

кўчириш ҳақидаги 
ишлар ҳам кўп 

учрайди.

Суд амалиёти


